
Bismil-lahirr-rrahmanirr-rrahim 

 
Mirësitë e namazit 

 
Po të fillojmë nga praktika, namazi është shtylla e dytë e Islamit.  
Ai vjen menjëherë pas deklarimit se ‘Nuk ka zot tjetër pos Allahut dhe se 
Profeti Muhamed është i dërguar dhe rob i Tij’. 
 
 Pas këtij deklarimi, natyrshëm vjen përulja dhe se përulje më të mirë  se namazi 
nuk ka. 
 Po që është ‘Namazi’?. 
 Është vështirë të gjenden fjalë të thukëta për ta përfshirë lirshëm përkufizimin e 
tij. Ai është mjet që shërben në shumë dimensione.   
Kështu për dikë ai më tepër është adhurim, për dikë lutje e për dikë falënderim e 
në raste tjera edhe frikë.  
Pos kësaj ata që kryejnë këtë rit gjithashtu shpresojnë në shumë benifite.  
Kështu ka prej atyre që presin shpërblime, dikush t’u falen mëkatet, dikush ta 
thellojë besimin, dikush të bëhet më i pasur, dikush të shërohet nga ndonjë 
sëmundje  etj...  
 
Nga H Muhamedi s.a.s namazi është përshkruar në mënyra të ndryshme. Sipas 
tij namazi është mënyrë me të cilën besimtari ‘shpreh lutje Zotit ,’ andaj edhe 
kemi porosi prej tij që të kemi ‘kujdes çdonjëri se si i  lutetmi Atij’,  më pas wshtw 
konsideruar si ‘afrim për  te Zoti’, si ‘ndalesë nga mëkati’, si ‘shlyerje e 
mëkateve’, si dhe mjet me të cilin besimtari ‘do të hyjnë në xhenet i shpëtuar’1. 
 
Po ashtu profeti Muhamed s.a.s namazin ka krahasuar me një lum në të cilin do 
të laheshim pesë herë në ditë e që për rrjedhojë nuk do të mbetej asnjë ndotësi 
në trupin tonë2.   
 
Për thjeshtësi unë kam zgjedhur  përkufizimin që e ka bërë H Mesiu i Premtuar 
a.s.s i cili Namazin e sheh si një lutje me plotë besim me anë të së cilës iu 
drejtohemi Allahut, e madhërojmë Atë,  i dërgojmë salavate të dërguarit s.a.s 
kërkojmë falje dhe ju drejtohemi Atij për atë që kemi nevojë.3 Pra në esencë 
Namazi është lutje që përcillet me adhurim dhe falënderim. 
 
Këtë e dëshmon sure Al-fatiha në të cilën që në fillim kemi një mësim se Allahu 
falënderohet dhe adhurohet duke ja përmendur atributet e Tij si i Mëshirshëm, 
Mëshirëplotë, Zot i botëve, Gjykues i Ditës së Gjykimit etj. 
 
Por duhet pasur parasysh se adhurimi, lutja dhe nevoja e njeriut për të kërkuar 
falje dhe për të përvetësuar vetitë e përsosmërisë nuk mund të jenë të 

                                                 
1 Perla të urtësisë nga i dërguari i Perëndisë, HADITHE ËT ZGJEDHURA . hadthi 77,   
2 Po aty, hadithi 118 
3 Hazret Mirza Guilam Ahmed, Mësimi Ynë, ‘Namazi’ 

shkëputura. Pra të madhërosh dikë duke e adhuruar dhe duke ja njohur vetitë e 
Tij nga më të përsosurat, natyrshëm vjen lutja dhe dëshira për t’u liruar nga 
ndyrësitë. Pra ajo që do të flasim tash e tutje ka të bëjë me pjesët e namazit dhe 
do të përpiqemi të flasim sa më qartë në të mirë të zbulimit të mirësive të tij. S’ka 
dyshim se neglizhenca për ta adhuruar Allahun, pra shterja e dëshirës për ta 
njohur Allahun dhe atributet e Tij,  sjell doemos pasoja të pandryshueshme në 
lutje, në dëshirën për të kërkuar përsosmëri dhe nevojën për t’ju larguar 
mëkateve.  
 
 

Namazi adhurim. 
 
 
 
Vet Allahu në Kuran e shenjtë paraqiti argumente të ekzistencës së tij dhe 
nevojën e njerëzve për ta adhuruar Atë. Edhe më herët thamë se namazi është 
adhurim. Ndërsa adhurimi është dije mbi Zotin e Mëshirshëm të Urtin, të 
Gjithëdijshmin. 
Besimtarët e zellshëm përherë kujtojnë e meditojnë Krijuesin dhe atributet e Tij. 
Sa më të thella të jetë meditimet për Të aq më të mëdha shfaqen horizontet për 
njohje të Tij. Kujtimi i Krijuesit dhe atributeve të Tij janë shembuj për besimtarët 
në ndjekjen e rrugës për t’u larguar nga mëkatet dhe krasimit të rrugës së 
përsosmërisë. 
Por dua të them një gjë që kaherë kujtoj se është e sakt : Mëkatet ose me një 
gjuhë tjetër, e shëmtuara ka një kufij të caktuar dhe diku është fundi i saj porse 
përsosmëria është diçka që nuk ka kufij andaj do të ishte më se e drejtë që ky 
atribut t’ju përmendet sa më shpesh Allahut në mënyrë që njerëzit të mendojnë 
rreth tij.    
 
Allahu në Kuran thotë: 
Allahu është Një e nuk ka zot pos Tij, është i përjetshëm. Mbikqyrës 3:2 
Ai është shpikës i qiejve e i tokës e kur dëshiron diçka vetëm thotë “Bëhu”, 
në atë moment fillon tё  bëhet. 2:117 
Pra ka dhënë shembuj që ne të mendojmë për Të dhe kur t’i përmendim atributet 
e Tij të mos i përmendim me maje të gjuhës por të mendojmë rreth tyre. Më pas 
Ai shton: 
 
Allahu është Ai që ngriti qiejt pa ndonjë shtyllë. Ju i shihni ato. Ai 
mbizotëroi Arshin dhe nënshtroi diellin e hënën që çdonjëri udhëton deri 
në një afat të caktuar; 
Atë nuk e kap as kotja e as gjumi, gjithçka ka në qiell dhe në tokë është 
vetëm e Tij. 2:255 
 
Allahu përveç se jep argumentet për ekzistencën e Tij ai madje edhe tregon se 
qëllimi i vetëm i krijimit të njeriut dhe për atë se çfarë duhet të bëjë njeriu në këtë 
botë është adhurimi i Krijuesit të tij. 

• Unë i krijova xhinët dhe njerëzit vetëm dhe vetëm që të më adhurojnë 

Mua.         Kuran. 
 Pas njohjes së këtyre madhështive secili prej nesh do ta ketë më lehtë ta 
kuptojë domethënien e shahadetit dhe të japë arsyen se përse duhet falim 
namaz, pra t’i përulemi këtij Krijuesi i cili sa është  Gjithëfuqishëm, i 
Gjithdijshëm është Mëshirues, Mëshirëplotë. 
 
Allahu na urdhëroi të falim namaz në mënyrë që të jemi të shpëtuar dhe të 
kemi Atë për mik. 
• Mik juaji është vetëm Allahu, është i dërguari i Tij dhe ata që besuan 

e që falin namazin dhe japin zekatin duke bërë ruku 5.55 
 

• Vërtet Unë jam Allahu nuk ka zot tjetër pos Meje, pra Mua më adhuro 
dhe fal namazin për të më kujtuar Mua. 20.14 

 
• O ju që besuat faleni namazin me ruku e me sexhde dhe vetëm Zotin 

tuaj adhurojeni. Bëni punë të mira se do të gjeni shpëtim. 22.77 
 

• Thuaj Namazi im kurbani im jeta ime dhe vdekja ime janë thjesht për 
Allahun, Zotin e botëve. 6.162 

 
E gjithë këtë që thamë deri më tani është të nxjerrim rëndësinë e namazit 
përderisa ne përmendim atributet e Krijuesit tonë gjë që na mundëson ta njohim 
atë, ta falënderojmë dhe adhurojmë duke qenë në dijeni se kujt i drejtohemi dhe 
kujt i kërkojmë falje a i bëjmë kërkesë. 
 
 

 
 
 
Namazi lutje 
 
Sipas përkufizimit të H Mirza Guilam Ahmedit a.s.s namazi u përkufizua si lutje 
që në esencë pos lutjes është adhurim. 
Allahu në Kuran thotë: 
O njëri! Vërtet ti duhet të bësh përpjekje të mëdha në rrugën e Zotit tënd që 
ta gjesh Atë. 84: 7 
Është mase e  sigurt se rruga për ta kërkuar Allahun është namazi dhe lutja në 
të. H Muhamedi s.a.s thotë  “I përuluri është më afër Allahut kur është në 
sexhde, andaj bini në të sa më me shumë lutje”4 ndërsa në një rast tjetër tha 
“lutja është adhurim i vërtetë”5 

                                                 
4 Perla të urtësisë nga i Dërguari i Perëndisë, HADITHE TË ZGJEDHURA, hadithi 78 
5 Po aty, hadithi 287 

E kur robët e Mi të pyesin ty për Mua, Unë jam afër, i përgjigjem lutjes kur 
lutësi më lutet, pra për të qenë ata drejt të udhëzuar, le të më përgjigjen ata 
Mua dhe le të më besojnë Mua. 2:186 
 
Profeti Muhamed ka thanë ‘Lutjuni Allahut duke qenë të bindur se do t’ju 
përgjigjet dhe dijeni se Allahu nuk përgjigjet në lutje nga zemra e të 
pakujdeshmit’6.  
 
Se lutja është adhurim ose më sakt nuk guxon të jetë tjetër ka vërtetuar edhe 
Hazret Mirza Guilam Ahmedi a.s.s i cili thotë se ‘ kur të përgatitësh për lutje në 
radhë të parë duhet të jesh i bindur se Zoti yt është i Plotfuqishëm7. ‘.. ai shton  
 
‘Vetëm atëherë lutja jote do të pranohet dhe vetëm atëherë do të kesh mundësi 
të shoshësh fuqitë e mëdha të Tij, të cilat i kam parë unë.... Duhet të jemi të 
qartë se nuk mund të pranohet lutja e atij njeriu, i cili nuk beson se Zoti është i 
Plotfuqishëm. ‘8 
 
 Pra efekti i lutjes është i lidhur me besimin tonë e jo me pamundësinë e 
plotësimit nga Allahu. Për këtë gjë Mesihu i Premtuar thotë:  
 
‘ Zoti yt është Ai, i cili ka krijuar mijëra yje pa mbështetje dhe nga asgjëja krijoi 
tokën dhe qiellin. A beson ti se Zoti do të dalë i pafuqishëm që të realizojë 
kërkesën tënde’9.   
Domosdoshmërinë e lutjes H Mesihu i Premtuar e ka shprehur në këtë mënyrë  

 

‘Pasuesit e mi kurrë nuk guxojnë të lodhen prej lutjeve, sepse lutja është një 
argument i fuqishëm për ekzistencën e Allahut. Kur’ani thotë: “Va idha sa’alaka 
ibadi ani, fa inii karib” – “Kur shërbëtorët e Mi të pyesin për Mua, thuaju se Unë 
jam afër dhe kur më thërrasin, Unë u përgjigjem thirrjeve të tyre”. Nganjëherë kjo 
përgjigje prej Allahut është përmes ëndërrave, vizioneve ose revelatave. Përmes 
lutjeve njeriu e sheh demonstrimin e fuqive të Allahut dhe e sheh se Ai është aq i 
fuqishëm sa që mund t’i largojë të gjitha vështirësitë. Në fakt, lutja është një 
thesar i paçmueshëm për të cilën Kur’ani i Shenjtë na përkujton vezhdimisht dhe 
na nxit të lutemi dhe shpalos historitë e të parëve të devotshëm që kanë gjetur 
shpëtimin përmes lutjeve. Në fakt suksesi i çdo profeti është vetëm përmes 
lutjeve. S’ka gjë më të mirë se lutja. Prandaj, ju duhet vazhdimisht të jeni të 
angazhuar në lutje që të përjetoni një ndryshim radikal në ju. Në këtë mënyrë 
përfundimi juaj do të jetë i mirë.’ 10 
 

                                                 
6 Po aty hadith.829 
7 HMGA, Mësimi Ynë, f 14, e përkth nga Zekria Khan. 
8 Po aty, f 14 
9 Po aty, f 14 
10 Fjalim i mbajtur nga Hzret Masrur Ahmed, Kalif i V i Mesihut të Premtuar, citat I cituar nga ky fjalim, 
perkth nga Musa Rrustemi, Presiden I Xhematit në Kosovë 

Po si duhet të bëhet lutja dhe si të ja arrijmë plotësimit të saj.  
Në njërën anë kemi premtimin e Allahut se se do t’iu përgjigjet lutjes së lutësit 
por se lutësi duhet të bëjë përpjkeje të mëdha ta gjejë Allahun dhe në anën tjetër 
profetin Muhamed i cili thotë se lutja është adhurim dhe se i përuluri është afër 
me Krijuesin në sexhde andaj na ka preferuar që të biem në të dhe të bëjmë sa 
më shumë lutje.  
 
Vet profeti Muhamed është shembull i mirë për një lutje të mirëfilltë drejtuar 
Allahut. Në një rast H Ajshja r.a  rrëfen se si gjatë një namazi profeti kishte 
qëndruar aq gjatë në sexhde saqë ajo kishte menduar se ai kishte vdekur, 
ndërsa më pas kishte vërejtur se vendi ku ai kishte mbështetur fytyrën ishte bërë 
pus nga lotët. 11  Tani është e qartë se ajo kohë aq e gjatë në sexhde nuk ishte 
bërë sa për sy e faqe por tregon një ngulmim, pra përpjekje për ta arritur Allahun. 
Por çfarë thotë H M i Premtuar lidhur me lutjen se si duhen thënë ajo? 
 
 “Lutjet nuk janë vetëm fjalë papagalli të mësuara përmendësh. Lutja e vërtetë 
është ajo, që kur shpirti i njeriut, i mbushur me frikën e Allahut, përulet thellë dhe 
duke përjetuar një lloj vdekje, shkon te pragu i Allahut dhe në atë gjendje kërkon 
falje nga i Gjithëfuqishmi, kur të arrijë këtë gjendje, dera e pranimit të lutjeve 
është e hapur për ju. Në këtë moment adhuruesi zhytet në ekzistencën e Allahut. 
Kur të luteni në këtë gjendje, në zemrën tuaj nuk do të mbetet asgjë pos Allahut, 
ndërsa lakmia ndaj kësaj bote materiale dhe epshet zhduken”12 .  
 
Kjo e mbështet një thënie tjetër të tij kur thotë se namazin nuk duhet ta falim 
shpejt posi pulat kur qukasin misër, që le të kuptohet se ai duhet bërë me shumë 
kujdesë dhe i mbushur me lutje drejtuar të Madhërishmit, Fuqiplotit; dhe 
gjithashtu mështet një hadith të Profetit kur shpjegon se vjedhësi më i madh 
është ai që e vjedh namazin e tij. 
 
 Mos pranimi i lutjes nuk ka të bëjë me pafuqinë e Zotit thotë Mesihu por ka të 
bëjë pikërisht me besimin tonë. Ai madje shpreh keqardhje për ata njerëz të cilët 
e injorojnë lutjen dhe heqin dorë nga ajo. Sipas tij shumë njerëz heqin dorë para 
se të arrijnë efektin e lutjes dhe kështu privohen nga bekimet e lutjeve dhe 
pranimit të tyre dhe si rrjedhojë madje japin edhe përfundime se lutjet janë 
joefektive.  Është gabim i tyre- thotë Mesihu duke dhënë një krahasim interesant. 
A mund të ngopet i urituri vetëm me një troh buke? A mund ta shuaj etjen i eturi 
vetëm me një pikë ujë?  Natyrisht se jo13. Në mënyrë bindëse ai do të ju drejtohet 
pasuesve të tij se s’ka asgjë në këtë botë që nuk do të arrihej përmes lutjeve. 
Mesihu shton se lutjet janë ato që njeriun e pastrojnë dhe i dhurojnë atij një 
besim të gjallë në Krijuesin e tij dhe e çlirojnë atë nga robëria si dhe e bëjnë të 
paluhatshëm në vepra të virtytshme.14 Ajshja r.a në një rast tjetër përshkruan 

                                                 
11 Hadithet përkatse 
12  Citiat I cituar nga Kalifi i V i Mesihut të Premtuar në fjalimin e 1 gushtit 2004 duke ju referuar fjalëve të 
Mesihut të Premtuar, përkth në shqip Musa Rrustemi. 
13  Po aty f 4 
14 Po aty f 4 

zhurmën e kraharorit të Profetit s.a.s si diçka që vlon deri sa ai po falej dhe 
dëneste gjatë namazit.  
 
‘A nuk e dinë ata se Allahu është Ai i cili e pranon pendimin nga 
shërbëtorët e tij dhe i pranon lëmoshat dhe Allahu është i Pendimpranues 
dhe i Mëshirshëm.’ ajetin 104 të sures At-Taubah 
 
 
 
 
Namazi mjet i dlirësisë shpirtërore 
 
‘Namazi me të vërtetë të pengon nga amoraliteti dhe nga çdo gjë e keqe’. El 
ankebut 45 
 
Duke njohur Krijuesin tonë nëpërmjet atributeve të Tij të dhënë që në Al-fatiha 
dhe njëkohësisht duke ju lutur Atij për falje dhe nevoja tjera me një besim të plotë 
se Allahu ka fuqi t’i plotësojë ato, besimtarët arrijnë nëpër shkallë të ndryshme 
shpirtërore dhe në të njëjtën kohë kërkesat e tyre tejkalojnë botën materiale dhe i 
kthehen në mënyrë madhëshore Krijuesit të tyre mu ashtu si Allahu paraqiti 
qëllimin e krijimit të tyre. Po ta lexojmë më me vëmendje Filozofinë e Islamit të H 
M G A a.s.s namazi është qëllimi dhe mjeti i vetëm që njerëzit i dallon në morale 
të vërteta. Njeriu si shtazë iu nënshtrohet impulseve natyrore dhe gjithashtu ai 
krijon karakteristika individuale duke u bazuar në to. Qofshin ato të mira apo të 
këqija nuk janë morale përderisa ato nuk vulosen nga mësimet që na jep Islami.  
Për të arritur këtë vulё mbase të kërkueshme një njeri duhet të bëjë përpjekje të 
shumëta nëpërmjet namazit dhe veprave të mira të cilat do të kishin vlerën po që 
se do të ndodhnin në kohë dhe hapësirë të duhur, ashtu siç thoshte Mesihu i 
Premtuar.   
 
H Mesihu i Premtuar ka thënë se pasuesit e tij janë model për njerëzimin andaj 
është një përgjegjësi e jona që kjo e thënë të jetë e sakt me veprat tona me 
namazin tonë drejtuar Allahut të Gjithëdijshmit, Fuqiplotit dhe të jemi vigjilent ndaj 
namzit dhe rëndësisë së tij duke e kapur atë në shumë dimensione.  
 

 

Z. Rexhep Hasani  
Fjalim i mbajtur me rastin e Xhalsa Salanës së tretë, 18 maj 2008-Kosovë 
 


